
TADBIRKORLIK 
SUBYEKTLARI FAOLIYATINI 
RIVOJLANTIRISHDA SOLIQ 
TIZIMI

Akbarov Akramjon Ibroximjonovich
University of Bussines and Science “Iqtisodiyot” kafedrasi o‘qituvchisi

Annotatsiya: Maqolada tadbirkorlik subyektlarini soliq tizimini rivojlantirish masalalari, soliq tizimi mamlakat iqtisodiyotini 
rivojlantirishda muhim ahamiyat kasb etadi. Shu boisdan, mamlakatda samarali soliq tizimini joriy etish eng muhim mas-
alalardan biri hisoblanadi va bugungi kundagi o‘zgarish jarayonlari hamda mamlakatitmizga keltirayotgan samaradorligi 
ko‘rsatib o‘tilgan.

Kalit so‘zlar: soliq tizimi, soliqqa tortish, soli yuki, soliq imtiyozlari, soliq qarzdorligi, yuridik shaxs, jismoniy shaxs, soliq 
siyosati.
Abstract: The article discusses the development of the tax system of business entities; the tax system is important in the 
development of the country’s economy. Therefore, the implementation of an effective tax system in the country is consid-
ered one of the most important issues, and the effectiveness of the current change processes in our country is shown.

Key words: Tax system, taxation, tax burden, tax incentives, tax debt, legal entity, individual, tax policy.
Аннотация: В статье рассматриваются вопросы развития налоговой системы субъектов предпринимательства, 
налоговая система имеет важное значение в развитии экономики страны. Поэтому внедрение эффективной нало-
говой системы в стране считается одним из важнейших вопросов, и показана эффективность текущих процессов 
изменений в нашей стране.

Ключевые слова: налоговая система, налогообложение, налоговое бремя, налоговые льготы, налоговая ответ-
ственность, юридическое лицо, физическое лицо, налоговая политика.

K I R I S H
Bugungi kunda mamlakatimizda amalga oshirilayotgan iqtisodiy islohotlar nafaqat tadbirkorlik faoliyatini 

qo‘llab-quvvatlashga, balki soliqqa tortish tizimini ham keng rivojlantirishga qaratilgan. 
Bizga ma’lumki soliqlar – davlat tomonidan iqtisodiyotni tartibga solishning eng samarali vositalaridan biri 

hisoblanadi. Shunga ko‘ra, mamlakatimizda mustaqillikning dastlabki yillaridan boshlab barcha sohalar qatori 
soliq sohasida ham bir qator islohotlar amalga oshirilib kelmoqda. 

Yangi O‘zbekiston islohotlarida nafaqat soliq va yig‘imlarni undirish, balki soliqlar va boshqa majburiy 
to‘lovlar bo‘yicha qarzdorlikni qisqartirish hisobiga davlat budjeti daromadlarini shakllantirishga e’tibor qaratilgan. 

 Yangi soliq siyosati doirasida ish haqiga soliq yuki 1,5 barobar kamaytirildi. Natijada rasmiy sektorda ish-
layotganlar soni yil davomida 500 mingtaga ko‘paydi. 

Bundan tashqari, qo‘shilgan qiymat solig‘i stavkasi 20 foizdan 15 foizga tushirildi. Buning hisobidan o‘tgan 
yili soliq to‘lovchilar ixtiyorida 2 trillion so‘m qoldi. Joriy yilda bu raqam 11 trillion so‘mni tashkil etishi kutilmoqda. 
Bir yilda tadbirkorlar ixtiyorida shuncha mablag‘ qolishi, albatta, ularga o‘z bizneslarini rivojlantirish uchun juda 
katta qo‘shimcha imkoniyatlar yaratadi. 

Islohotlar natijasida o‘tgan yili 93 mingta yoki 2018-yilga nisbatan qariyb 2 barobar ko‘p yangi tadbirkorlik 
subyektlari tashkil etildi. 

Jahon bankining “Biznes yuritish” reytingida 7 pog‘ona ko‘tarilib, biznesni ro‘yxatga olish ko‘rsatkichi 
bo‘yicha dunyoning 190 ta davlati orasida 8-o‘rinni egalladik va eng yaxshi islohotchi davlatlar qatoridan joy 
oldik”1. 

1	 O‘zbekiston Respublikasi Prezidenti Shavkat Mirziyoyevning Oliy Majlisga Murojaatnomasi. 24.01.2020-yil. O‘zbekiston Respublikasi 
Konstitutsiyasi 51-modda.

SMa’lumki, O‘zbekiston Respublikasi Davlat budjeti daromadlarining asosiy qismi soliqlar va yig‘imlar hiso-

bidan shakllantiriladi. Soliqlarning o‘z vaqtida va to‘liq to‘lanishi davlat darajasida amalga oshirilayotgan barcha 
chora-tadbirlar, ya’ni budjet va maqsadli jamg‘armalarning o‘z vaqtida sarflanishini moliyalashtirishga xizmat 
qiladi. 

Tadbirkorlik subyektlarining iqtisodiy salohiyatini yanada yuksaltirish, ularga kelgusida soliq va yig‘imlar 
bo‘yicha budjetga tushumlarni ko‘paytirish imkonini beruvchi mexanizmni yaratish, korxonalarning investit-
sion jozibadorligi va moliyaviy barqarorligini ta’minlash, asosli takliflar topish va faoliyatini rivojlantirish, amaliy 
maslahatlar va aniq yechimlarni ishlab chiqish bugungi kunning eng dolzarb masalalaridan biridir. 

Bu borada soliq va yig‘imlarning o‘z vaqtida va to‘liq to‘lanishini ta’minlash muhim ahamiyat kasb etadi. 
Soliqlarning o‘z vaqtida to‘lanishini ta’minlash soliq qarzi yuzaga kelishining iloji boricha oldini olish va ular 
yuzaga kelgandan keyin samarali undirish orqali amalga oshiriladi. 

Aytish joizki, O‘zbekiston Respublikasi Konstitutsiyasida bu masalaga alohida e’tibor qaratilgan bo‘lib, 
uning 51-moddasida “Fuqarolar qonun hujjatlarida belgilangan soliqlar va mahalliy yig‘imlarni to‘lashga majbur-
dirlar2”, deb belgilangan. 

Shu bois soliq to‘lovchilarning soliq qarzlarini qisqartirish va yangi qarzlar paydo bo‘lishiga yo‘l qo‘ymaslik, 
ularni tahlil qilish hamda soliq va yig‘imlarning budjetga o‘z vaqtida tushumini nazorat qilish soliq organlarining 
eng muhim masalalaridan biridir. 

A D A B I Y O T L A R  S H A R H I
Bir qator xorijiy va mahalliy olimlar tomonidan mamlakatimiz moliya va soliq tizimini takomillashtirishning 

ustuvor yo‘nalishlari, jumladan, soliq undirishning ayrim masalalari o‘rganildi. 
Bu borada tadqiqot olib borgan xorijlik olim Margherita Ebraiko mamlakatda soliq va yig‘imlarni undirishni 

rivojlantirish va rag‘batlantirish bilan birga soliq qarzi bo‘lgan soliq to‘lovchilarga nisbatan qattiq choralar ko‘rish 
zarurligini ta’kidlagan. Bu undirish bo‘yicha soliq qarzlarini kamaytirish va ularning yuzaga kelishining oldini 
olishga ijobiy ta’sir ko‘rsatishi ta’kidlangan2. 

Martin Tompsenning so‘zlariga ko‘ra, so‘nggi yillarda yirik kompaniyalarning soliq to‘lashdan bo‘yin tovlash 
holatlari ko‘payib bormoqda. Bu mamlakatda soliq yukining yuqoriligi bilan izohlanadi. Korxonalarning soliq 
to‘lovlari bo‘yicha qarzdorliklarining mavjudligi ham bevosita soliq yukining yuqoriligi bilan bog‘liq hisoblanadi. 
Masalan, AQShda soliq yuki 29,8 foiz, Buyuk Britaniyada 34,6 foiz, Germaniyada 37 foizni tashkil etadi. 

Shu bilan birga, A.G‘iyosov o‘z ilmiy tadqiqotlarida davlat soliq xizmati organlari tomonidan asosiy hiso-
braqamga qo‘yilgan inkasso topshiriqnomasi bir oy muddatda to‘liq bajarilmagan taqdirda, xo‘jalik yurituvchi 
subyektning barcha hisobraqamlariga qaratilishini belgilab qo‘yish tartibini joriy etish orqali soliq to‘lashdan 
qochishni oldi olishini hamda soliq qarzdorligi ma’murchiligini takomillashtirish uchun birinchi navbatda soliq 
madaniyati darajasini oshirishga yo‘naltirilgan soliqqa oid qonun hujjatlarining normalarini takomillashtirish 
zarurligini ta’kidlagan3. 

T A D Q I Q O T  M E T O D O L O G I YA S I
Tadqiqotning metodologik asosini tadbirkorlikni rivojlantirish sohasidagi qonun osti va me’yoriy-huquqiy 

hujjatlar, xususan, O‘zbekiston Respublikasi Prezidentining 2022-yil 19-apreldagi “Hududlarda tadbirkorlik 
loyihalarini moliyalashtirish mexanizmlariniyanada kengaytirish chora-tadbirlari to‘g‘risida”gi PQ-212-son  [3], 
shuningdek, O‘zbekiston Respublikasi Prezidentining 2022-yil 9-iyundagi “Tadbirkorlik faoliyatini qo‘llab-quv-
vatlash davlat jamg‘armasi faoliyatini yanada takomillashtirishga doir qo‘shimcha chora-tadbirlar to‘g‘risida”gi 
PF-150-son Farmoni asos qilib olindi. Shuningdek, tadqiqot jarayonida tadbirkorlik faoliyatini rivojlanishda soliq 
tizimini shakllantirish jarayoni mantiqiy fikrlash, ilmiy mushohada, soliq tizimli yondashuv metodlaridan foyda-
lanilgan holda tadqiq etilgan. Induksiya va deduksiya, statistik hamda qiyosiy tahlil metodlaridan foydalanilib 
tadbirkorlik faoliyatini soliq mexanizmini rivojlanish shart-sharoitlari va imkoniyatlari asoslab berilgan [1].

T A H L I L  V A  N A T I J A L A R
Yillar davomida soliq yukining kamayishi kelajakda soliq to‘lashdan bo‘yin tovlash va soliq qarzlarini kamay-

tirish imkonini beradi. 
Xorijiy tadqiqotchi Maykl Brostek soliq qarzlarini undirish samaradorligini oshirishning quyidagi omillarini 

sanab o‘tgan, jumladan: 

2	 Margherita Ebraico (2015). An Assessment of the Performance of the Italian Tax Debt Collection System. Italia.Taxation papers 
3	 A.G‘iyosov. Soliqlar va majburiy to‘lovlar bo‘yicha qarzdorliklarni kelib chiqishi tahlili. “Iqtisodiyot va innovatsion texnologiyalar” ilmiy 

elektron jurnali. № 2, mart-aprel, 2019-yil. 

●	 mamlakatda soliq to‘lovlari bo‘yicha qarzdorlik paydo bo‘lishining oldini olish uchun soliq yukini kamay-
tirish kelgusida soliqlar bo‘yicha qarzdorlikni kamaytirishga olib keladi; 

●	 muddati o‘tgan soliq va yig‘imlarni undirish strategiyasi faqat belgilangan muddatda ijobiy samara 
beradi. 

Marsel Fisher o‘z tadqiqotlarida korporativ daromad solig‘ini o‘rgangan. Bunda tadqiqotchi jami soliqlar 
bo‘yicha qarzdorlikning samaradorligini o‘rgangan. 

Soliq tizimining muammolari va ularni hal qilishning mumkin boʻlgan istiqbollarini taqdim etishdan oldin, 
uni rivojlantirishning amaldagi sharoitlarini koʻrib chiqamiz. 2021-yil yakunlari boʻyicha Konsolidatsiyalashgan 
byudjet (Davlat byudjeti va Davlat maqsadli jamgʻarmalari) daromadlari 196,4 trln soʻmni (YaIMga nisbatan 
26,7%) tashkil etdi. YaIMga nisbatan Konsolidatsiyalashgan byudjet daromadlari ulushi dinamikada deyarli 
oʻzgarmagan va aksincha oʻsish tendensiyasiga ega. 

Byudjetga daromadlar tushumining oshishi/kamayishiga umuman quyidagi omillar ta’sir etadi:

●	 respublika iqtisodiyotining oʻsishi;

●	 soʻmning erkin ayirboshlash kursini joriy qilish;

●	 qimmatbaho va rangli metallarga jahon narхlarining nisbatan yuqoriligi;

●	 pandemiya vaqtida karantin choralarining joriy etilishi va yengillashtirilishi;

●	 soliq islohoti;

●	 soliq ma’muriyatchiligining yangi instrumentlarini joriy etish.

Oхirgi uch yil uchun soliq tizimining tarkibiy tahlili (1-rasmda) quyidagilarni koʻrsatadi:

●	 bilvosita soliqlarning ulushi (2021-yilda ̶34,2%) Davlat byudjeti daromadlari tarkibida 2019 yildan boshlab 
jiddiy qisqardi. Sabablari: QQS stavkasining 20%dan 15%gacha pasaytirilishi, QQSni hisobga olish va 
qoplashning toʻlaqonli tizimining joriy qilinishi, importga aksiz soligʻi boʻyicha nol darajali stavkalarning 
joriy etilishi;

●	 bevosita soliqlarning ulushi jiddiy oʻsdi (2021-yilda - 35,8%). Sabablari: “NKMK” AJ va “OKMK” AJ 
boʻyicha byudjetga tushumning oshishi (qimmatbaho va rangli metallarga jahon narхining va realizatsi-
yaning oʻsishi hisobiga), foyda soligʻi stavkasining 14%dan 15%gacha oshishi;

●	 resurs soliqlarining ulushi kamaymoqda (2021-yilda ̶ 14%). Sabablari: yer qa’ridan foydalanganlik 
uchun soliq va yuridik shaхslar mol-mulkiga solinadigan soliq stavkalarining pasayishi;

●	 boshqa daromadlar jiddiy oʻsmoqda (2021-yilda ̶ 16%). Sabablari: “NKMK” AJ va “OKMK” AJdan divi-
dendlar boʻyicha byudjetga tushumning oshishi.

 

1-rasm: Davlat budjetining umumiy daromadlari ulushi (%)



931https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, may.  № 5-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SUnga ko‘ra, soliq solinadigan bazani kengaytirish, shuningdek, soliq to‘lovchidan soliq qarzini undirishning 

murakkabligi, soliq qarzi bo‘lgan korxonalarning moliyaviy ahvolidan kelib chiqqan holda soliq qarzlarini undi-
rish mexanizmini ishlab chiqish zarurligi ta’kidlangan4. 

Bizningcha, pandemiya sharoitida tadbirkorlik subyektlaridan soliq qarzlarini undirishni keskin qisqarti-
rish, ularga soliq imtiyozlari va imtiyozlar berish, soliq to‘lovchilar va yakka tartibdagi tadbirkorlar faoliyatini 
inqirozdan himoya qilish, ortiqcha soliq undirish xarajatlariga yo‘l qo‘ymaslik muhim ahamiyatga ega. 

X U L O S A  V A  T A K L I F L A R
Soliq tizimida soliq qonunchiligining tez-tez oʻzgarishi soliq toʻlovchiga katta qiyinchiliklar olib keladi. Amal-

dagi soliq tizimi хalqaro standartlarga ̶ birinchi navbatda soliq tizimining Yevropa modeliga muvofiq keladi. 
Keyinchalik uni jiddiy tarzda oʻzgarish maqsadga muvofiq emas. 2022-yil yakuniga qadar soliq tizimi natijalarini 
tahlil qilish, unga ayrim tuzatishlarni kiritish zarur. Shundan soʻng, 2023-yildan boshlab  soliq tizimidagi barcha 
yirik oʻzgartirishlarga besh yillik moratoriy e’lon qilish zarur, soliq stavkalarini oʻzgartirish bundan mustasno;

Shuningdek, soliq yukining darajasi boʻyicha. Respublikamizda u asosan Osiyo mamlakatlari ̶ Osiyo yoʻl-
barslari deb ataladigan mamlakatlar (Janubiy Koreya, Xitoy, Tayvan, Tailand va boshqalar) bilan solishtiriladi. 
Ushbu yoʻlbarslarda oʻrtacha soliq yuki YaIMning 21%ini tashkil qiladi. Biroq, ushbu mamlakatlar oʻz iqtisodiy-
otlarining ijtimoiy yoʻnalishini e’lon qilmaydi. Ularda pensiya toʻlovlari yoʻq, toʻlaqonli Pensiya tizimi ham mavjud 
emas. Har bir oila oʻzining keksalari haqida oʻzi qaygʻuradi, ya’ni хarajat qiladi, lekin ular soliq sifatida hisoblan-
maydi. Mamlakatimizda soliq yuki allaqachon “Osiyo yoʻlbarslari” ga yaqinlashdi, 2021-yilda – 22,4% (ulardagi 
kabi ijtimoiy toʻlovlarsiz). 

Bunda biz ijtimoiy yoʻnaltirilgan respublika ekanligimizni unutmasligimiz kerak.

Foydalanilgan adabiyotlar ro‘yxati:
1.	 O‘zbekiston Respublikasi Prezidenti Shavkat Mirziyoyevning Oliy Majlisga Murojaatnomasi. 24.01.2020-yil. 
2.	 Margherita Ebraico (2015). An Assessment of the Performance of the Italian Tax Debt Collection System. Italia.Taxa-

tion papers. 
3.	 Sherov, A. (2018). Legal basis and importance of state financing of education system. International Finance and 

Accounting, 2018(2), 92. 
4.	 G‘iyosov A. Soliqlar va majburiy to‘lovlar bo‘yicha qarzdorliklarni kelib chiqishi tahlili. “Iqtisodiyot va innovatsion tex-

nologiyalar” ilmiy elektron jurnali. № 2, martaprel, 2019-yil. 
5.	 Ibodov, A., & Sherov, A. (2015). Analysis of bank risks in Uzbekistan. Scientific enquiry in the contemporary world: 

theoretical basiсs and innovative approach [L 26], 1, 60-63. 
6.	 Alikhin S.N., Levacheva D.A. (2018). Evolution of the mechanism for enforced collection of debt to the budget. Russia. 

Taxes. 
7.	 Sherov, A. (2017). Oliy ta’lim muassasalariga budjetdan tashqari mablag‘larni jalb etishni takomillashtirish // “Biznes-

Эксперт”, [3 (111)], 3. 
8.	 Marcel Fischer (2019). The debt tax shield in general equilibrium. America. Journal of Banking & Finance. Volume 100. 

P. 151-166. (www.sciencedirect.com) 
9.	 Muhammadjanovich K. I. EFFECTIVE DIRECTIONS OF DEVELOPMENT OF ENTREPRENEURSHIP //Conference 

Zone. – 2022. – S. 129-133. 
10.	 O‘zbekiston Respublikasi statistika ma’lumotlari.
11.	 www.un.int/uzbekistan/news.
12.	 www.agro.uz sayti ma’lumotlari.

4	  Alikhin S.N., Levacheva D.A. (2018). Evolution of the mechanism for enforced collection of debt to the budget. Taxes. 



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

266 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, may.  № 5-son.

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 5

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

Litsenziya raqami: №046523. PNFL:  30407832680027


